
Na osnovu člana 16. stav 2. Zakona o Vladi Zeničko-dobojskog kantona - Prečišćeni 
tekst  („Službene  novine  Zeničko-dobojskog  kantona”,  broj:  7/10  i  3/23),  a  u  skladu  sa 
Programom utroška sredstava Ministarstva zdravstva na poziciji „Kapitalni transferi drugim 
nivoima  vlasti  -  za  zdravstvo“  -  Izvor  10  Budžeta  Zeničko-dobojskog  kantona  za  2026. 
godinu  („Službene  novine  Zeničko-dobojskog  kantona“,  broj:  13/26),  na  prijedlog 
Ministarstva  zdravstva,  Vlada  Zeničko-dobojskog  kantona,  na  148.  sjednici,  održanoj 
02.10.2026. godine,  d o n o s i

O D L U K UO D L U K U

o odobravanju sredstava JU „Dom zdravlja sa stacionarom“ Žepče za sufinansiranje III 
faze realizacije Projekta izgradnje novog objekta JU „Dom zdravlja sa stacionarom“ 

Žepče

Član 1.
(Predmet)

Odobravaju  se  sredstva  JU  „Dom  zdravlja  sa  stacionarom“  Žepče  u  iznosu  od 
400.000,00 KM (slovima: četiristotinehiljada konvertibilnih maraka) za sufinansiranje III faze 
realizacije Projekta izgradnje novog objekta JU „Dom zdravlja sa stacionarom“ Žepče, koji se 
finansira  sredstvima  osnivača  (Općina  Žepče),  sredstvima  Središnjeg  državnog  ureda  za 
Hrvate izvan Republike Hrvatske i vlastitim sredstvima JU „Dom zdravlja sa stacionarom“ 
Žepče.

Član 2.
(Analitička konta)

(1)  Sredstva  iz  člana  1.  ove  odluke isplatit  će  se  iz  Budžeta  Zeničko-dobojskog 
kantona za 2026. godinu („Službene novine Zeničko-dobojskog kantona”, broj: 24/25, 5/26 i 
19/26) sa razdjela 21 - Ministarstvo zdravstva, budžetska organizacija 01, potrošačka jedinica 
0001,  ekonomski  kod  615100,  pozicija  „Kapitalni  transferi  drugim  nivoima  vlasti  -  za 
zdravstvo”.

(2) Sredstva iz člana 1. ove odluke će se transferisati na žiro-račun JU „Dom zdravlja 
sa stacionarom“ Žepče, broj: 3383102200025004 otvoren kod UniCredit banke, na osnovu 
zaključenog ugovora o prenosu sredstava koji će na osnovu ove odluke zaključiti Ministarstvo 
zdravstva i JU „Dom zdravlja sa stacionarom“ Žepče.

Član 3.
(Provođenje Odluke)

Za provođenje ove odluke zadužuju se Ministarstvo zdravstva, Ministarstvo finansija i 
JU „Dom zdravlja sa stacionarom“ Žepče, svako u okviru svoje nadležnosti.

Član 4.
(Izvještavanje)

(1)  JU  „Dom  zdravlja  sa  stacionarom“  Žepče  obavezna  je  izvijestiti  Ministarstvo 
zdravstva o svim bitnim činjenicama koje su vezane za provođenje postupka javne nabavke 
od strane  ugovornog  organa  koji  provodi  postupak  javne  nabavke  za  realizaciju  Projekta 
izgradnje  novog  objekta  JU  „Dom  zdravlja  sa  stacionarom“  Žepče  (uložene  žalbe, 
poništavanje postupka i sl.).



(2)  JU  „Dom  zdravlja  sa  stacionarom“  Žepče  obavezna  je  izvijestiti  Ministarstvo 
zdravstva  o  namjenskom  utrošku  sredstava  na  obrascu  koji  će  propisati  Ministarstvo 
zdravstva,  a  koji  će  biti  sastavni  dio  ugovora  o  prenosu  sredstava,  sa  odgovarajućom 
dokumentacijom kojom se dokazuje namjenski utrošak sredstava (ugovor o nabavci, faktura 
dobavljača i dokaza o uplati sredstava).

(3)  JU „Dom zdravlja  sa  stacionarom“  Žepče  obavezna  je  do  15.01.2027.  godine 
izvijestiti Ministarstvo zdravstva o statusu realizacije projekta. 

(4) Obavezuje se JU „Dom zdravlja sa stacionarom“ Žepče da kvartalno izvještava 
Ministarstvo zdravstva o namjenskom utrošku sredstava, a konačan izvještaj o namjenskom 
utrošku sredstava obavezna je dostaviti po okončanju III faze realizacije projekta. 

(5) U slučaju nepostupanja prema stavovima (1), (2), (3) i (4) ovog člana,  JU „Dom 
zdravlja sa stacionarom“ Žepče dužna je neutrošena sredstva odobrena ovom odlukom uplatiti 
u korist Budžeta Zeničko-dobojskog kantona.

Član 5.
(Stupanje na snagu)

Ova  odluka  stupa  na  snagu   danom  donošenja  i  bit  će  objavljena  u  „Službenim 
novinama Zeničko-dobojskog kantona“.

Broj: 02-11-18692/26
Datum, 02.10.2026. godine
Zenica

DOSTAVLJENO:
1x Ministarstvo zdravstva,
1x Ministarstvo finansija,
1x JU „Dom zdravlja sa stacionarom“ Žepče, putem Ministarstva,
1x „Službene novine Zeničko-dobojskog kantona“,
1x a/a.

PREMIJER

Nezir Pivić


	ODLUKU

